
EMPRESA
A Deputación 
convoca unha 
nova edición das
Axudas PEL   P4

COMARCA
O alcalde de 
Santiso reúnese 
coa veciñanza de 
Beigondo para 
tratar o 
problema da 
barcaza          P18

LECER
O Cire celebra o
50 aniversario 
do club           P21

ENTREVISTA

Laia 
Zapateiros    	
                      P23

"Este Nadal toca en Melide" de Asetem 
reparte máis de 4.000 euros en premios
A vixésimo sétima edi-
ción da iniciativa "Esta 
Nadal toca en Melide" 
repartirá máis de 4.000 
euros en premios entre 
a clientela dos estable-
cementos de proximida-
de participantes. 
	 Nesta convocato-
ria participarán nume-
rosos comercios locais, 
de feito é a campaña 
máis numerosa no que 
vai de ano, o que reafir-
ma unha vez máis esta 
campaña como unha 
tradición máis desta 
época do ano.
	 A gala na que se 
realizará o sorteo será o 
9 de xaneiro.  P3

O Concello de Melide presentou, o pasado xoves, 
a programación completa do Nadal Cultural 2025. 
Durante estas festas haberá distintas actividades 
para todas as idades. P14

Melide organiza o seu 
Nadal Cultural

A Pedra, que se atopaba parcialmente somerxida, que 
contén a inscrición da fundación da Ponte de Mou-
razos no río Ulla, sae á luz grazas a uns complexos 
traballos arqueolóxicos. P20

Santiso recupera a gran 
Pedra de Mourazos

EditorialEditorial Tribuna de opinión
No audiovisual non hai oco para 

os corpos non normativos
Este Nadal, Melide
Xunta Directiva de ASETEM - CCA

O cruce de Melide iluminado coas luces de Nadal. / Foto: Concello de Melide

As series e películas tra-
tan, cada vez máis, diver-
sos temas que nos afec-
tan a todas e todos. Isto 
podémolo observar, por 
exemplo, en "La deuda" 
na que se trata o desa-
fiuzamento en idades 
avanzadas. Non obstante, 
fisicamente mostran real-
mente como somos? 
	 A resposta a esta 
pregunta é rotundamen-
te:  non. Só o 9% dos per-
sonaxes do noso cine sae 
das medidas dos corpos 
normativos, enténdanse 
por normativos, aqueles 
que non encaixan no ideal 
de beleza e delgadeza que 
a sociedade impón. A por-
centaxe é similar no caso 
das películas e das series, 
no primeiro do 9'19% e no 
segundo do 9'21%. 
	 A isto debemos su-
marlle que os personaxes 
con corpos non normati-
vos, especialmente os que 
teñen obesidade, teñen un 
relato estereotipado. Por 
poñer un exemplo, os per-
sonaxes gordos aparecen, 
sobre todo, en películas e 
comedia, onde supoñen o 
10% do total neste xéne-
ro. Para o informe isto ten 

que ver cunha certa relación 
entre as corporalidades gor-
das e o humor de maneira 
tradicional, pois, como se 
explora en outros informes, 
a gordura convértese en 
foco de burla. 
	 Esta discriminación 
tamén sucede con narrati-
vas externas ás películas ou 
series que tamén mostran 
prexuízos cara a gordu-
ra. Por exemplo: prémiase 
que intérpretes recoñeci-
dos cambien de peso para 
interpretar determinados 
papeis. O informe cita o 
exemplo de Eduard Fernán-
dez en "Marco", para o que 

engordou 16 quilos; ou Ho-
vik Keuchkerian que colleu 
20 quilos para o seu rol en 
"El Hoyo 2". Por que non se 
seleccionan xa a actores que 
teñen ese corpo?
	 Outro prexuízo que 
sinala o documento é can-
do en películas históricas 
se omite que os personaxes 
reais foron gordos, como no 
caso de Las Abogadas coa 
figura de Cristina Almeida. 
	 Con estes datos do 
informe ODA, do Observa-
torio da Diversidade Au-
diovisual, demóstrase que 
os corpos normativos non 
teñen oco no audiovisual. 

Co comezo do mes de de-
cembro a vila énchese de 
luces de cores polas rúas, 
as ventás e os escaparates, 
árbores cheos de bólas e 
présas por comprar os re-
galos do Apalpador, Papá 
Noel ou Reis Magos (aquí 
cada persoa escolle o que 
máis lle gusta). 
	 O Nadal é unha épo-
ca na que aumenta o consu-
mo e as compras, e depende 
de nós decidir onde realiza-
mos ditas mercas. Se que-
remos que Melide siga a ser 
un municipio vivo, con luces 
e escaparates pola rúa e un 
bar no que pararse a tomar 

un café ou un viño, é necesa-
rio ter un certo compromi-
so cos establecementos de 
proximidade. A relación cos 
locais pequenos é benefici-
osa para todas e todos como 
comunidade. Aos estable-
cementos benefícialles que 
a veciñanza pare a mercar 
ou consumir nos seus locais 
e á veciñanza benefícialle 
mercar nestes espazos por-
que lle dan unha atención 
de calidade e personalizada 
que non atopan nin na rede 
nin tampouco nas grandes 
superficies. Polo tanto, este 
Nadal decídete polos es-
tablecementos locais.

Varios corpos diversos non normativos, escasos no audiovisual. / Foto: iStock

Varios escaparates e fachadas nas que se pode observar o cartel da nova edición de "Este Nadal toca en Melide", campaña da Asociación de Empresarios e Empresarias da Terra de Melide. / Fotos: Cerne

A nova edición de "Este Nadal toca en Melide" de Asetem 
repartirá máis de 4.000 euros en premios entre a clientela

A vixésimo sétima edición 
da iniciativa "Esta Nadal 
toca en Melide" repartirá 
máis de 4.000 euros en pre-
mios entre a clientela dos 
establecementos de proxi-
midade participantes. 
	 Nesta convocatoria 
participarán numerosos co-
mercios locais, de feito é a 
campaña máis numerosa no 
que vai de ano, o que reafir-
ma unha vez máis esta cam-
paña como unha tradición 
máis desta época do ano: 
Mis Mejores Labores, Zafi-
ro Tours, Leiva Motosport, 

Carnicería Cardelle, Óptica 
Melide, Calzados Broz, Casa 
Santos, Recambios Sando, 
Carnicería Penas, Xoiería 
Roval, Múxica Tenda Xo-
ven, Daniel's Barber, Libre-
ría Victorio, Laia Zapatei-
ros, Sport Moda, Magnin, 
Mercería Isabel, Sueños e 
Dándolo, Xoiería Silvela, 
Librería Cousas, Óptica Tá-
bora, Romero Zapaterías, 
Mobles Ares, Anic Difusión, 
Froitas Jose da Andaluza, 
Intres Fotografía, Mobles 
Paula, Melimática, Instituto 
de la Sordera, Electrosan, 

Toysmaniatic, Óptica Alain 
Afflelou, Imprenta Meligraf, 
Estanco Angarela, Goalkers 
Melide, Meixela Centro de 
Estética, Baños e Cociñas 
Manuel Buján, Estación de 
Servizo Corredoiras, Grupo 
Noguerol, Panadería To-
ques, Pasarela, CC Xestión, 
Casa Juanito, Armería Rúa, 
Carnicería Lamas, Electri-
cidade Vilela, Floristería 
Maru, Viñoteca Ribeirao, 
Sobratok, Pastelería Esti-
lo, Xoiería Oro Ley, Yethi 
Carburantes, Phone House, 
Recambios Vulcano, Miguel 

Floristas, Pescados Manolo, 
Casa Mejuto e Pro Diva. 
	 Ademais, estes es-
tablecementos terán unha 
bóla de Nadal identificativa 
para recoller aqueles que 
son participantes da campa-
ña. Estes comercios locais  
repartirán coas compras da 
clientela diversas rifas para 
participar no sorteo que se 
celebrará o vindeiro 9 de 
xaneiro de 2026 no Centro 
Sociocultural.
	 "Este Nadal toca en 
Melide" sorteará 2 premios 
de 1.000 euros e 4 de 500 

euros na tradicional gala 
de peche de campaña. Ade-
mais, as persoas que acu-
dan á gala entrarán no sorte 
dunha cesta de produtos lo-
cais, con artigos cedidos por 
parte dos establecementos 
participantes. Nesta gala 
contaremos coa presenza 
de Leti da Taberna (imaxe 
da iniciativa) que presenta-
rá o acto e nos ofrecerá un 
pequeno monólogo co que 
pasar un bo anaco, tamén 
se contará coa música e o 
ritmo do grupo Os da Ta-
berna.

Liñas de axuda do Plan de Emprego Local (PEL) 2026

PEL - PEMES CREACIÓN E AMPLIACIÓN: axudas para a creación e ampliación do cadro de persoal de pequenas, medianas e 
microempresas.

Orzamento: 3.500.000 euros.            
Persoas beneficiarias: Pemes e persoas autónomas.          
Contía da axuda: Ata 12.000 euros.       
Porcentaxe: Ata o 60%.      
Conceptos subvencionables: Custos salariais, de Seguridade Social e outros gastos sociais.      
Data límite de xustificación: 28/02/2027.

PEL - PEMES MANTEMENTO: axudas para o mantemento da contratación en pequenas, medianas empresas e persoas autónomas.
Orzamento: 1.200.000 euros.
Persoas beneficiarias: Pemes e persoas autónomas.             
Contía da axuda: Ata 10.000 ou 11.000 euros (no caso de colectivos vulnerables).
Porcentaxe: Ata o 50%.
Conceptos subvencionables: Custos salariais, de Seguridade Social e outros gastos sociais.          
Data límite de xustificación: 28/02/2027.

APOIO Á CONTRATACIÓN

Deputación da Coruña

APOIO AO INVESTIMENTO

PEL - EMPRENDE INVESTIMENTO: axudas destinadas á consolidación e ao fortalecemento do tecido empresarial a través do 
apoio ao investimento en bens inventariables.

Orzamento: 2.760.000 euros.
Persoas beneficiarias: Pemes e persoas autónomas.
Contía da axuda: Ata 17.500 euros. 
Porcentaxe: Ata o 70% .
Conceptos subvencionables: Aplicacións informáticas, maquinaria, mobiliario e equipos para procesos de información.
Data límite de xustificación: 31/01/2027. 

APOIO ÁS COTAS DA SEGURIDADE SOCIAL E ALUGUEIROS
PEL - AUTÓNOMOS/AS: axudas de apoio ao emprendemento a través do financiamento das cotas sociais de persoas autónomas e/
ou do alugueiro de oficinas, baixos comerciais ou centros de traballo.

Orzamento: 1.200.000 euros.                  
Persoas beneficiarias: Persoas autónomas .             
Contía da axuda: Ata 2.500 euros, cotas de Seguridade Social. Ata 6.000 euros para alugueiro.             
Conceptos subvencionables: Cotas mensuais á Seguridade Social, alugueiros de oficinas, baixos comerciais ou centros de traballo.    
Data límite de xustificación: 31/03/2027.

 
O prazo para a presentación destas axudas, emitidas dende a Deputación da Coruña para o apoio do emprego local na provincia da 
Coruña, abriuse o pasado 15 de novembro, ás 9:oo horas, e estará aberto ata o vindeiro martes, 16 de decembro de 2025, ás 14:00 
horas. 

O non a Altri volverase sentir o domingo nas rúas de Santiago

A Plataforma Ulloa Viva e a 
Plataforma pola Defensa da 
Ría de Arousa (PDRA), así 
como o resto de asociacións 
e colectivos que integran a 
mesa de coordinación na-

Milleiros de persoas en decembro de 2024 na manifestación contra Altri na Praza do Obradoiro. / Foto: Plataforma U.V

cional contra Altri convo-
can unha manifestación en 
Santiago de Compostela o 
domingo, 14 de decembro, 
contra o proxecto que Al-
tri quere instalar en Palas 

de Rei. Esta mobilización 
coincidirá co aniversario 
da manifestación celebrada 
o 15 de decembro de 2024 
"e na que máis de 100.000 
persoas encheron a Praza 

do Obradoiro ao berro de 
Altri non". 
	 O presidente de 
Ulloa Viva, Juan Pedro Sán-
chez, e PDRA, Xaquín Ru-
bido, chaman á sociedade 
galega a "seguir mobilizán-
dose" para que a Xunta "de-
negue xa" todo o expediente 
para autorizar o proxecto de 
Altri en Palas de Rei. 
	 Esta manifestación 
producirase case un mes 
despois de que a Comisión 
Europea confirmara que o 
proxecto da macrocelulosa 
de Altri no municipio pa-
lense "recibe de financia-
mento da Unión Europea 
cero euros". Desde a Plata-
forma Ulloa Viva "xa sina-
lamos cando a empresa fixo 
público o seu Selo Setp que 
este distintivo non signifi-
caba financiamento público 
da UE para o proxecto, e á 
vista da información que a 

Comisión Europea aporta 
agora sobre a avaliación do 
Proxecto Gama", o presi-
dente da Plataforma, Juan 
Pedro Sánchez, reafírma-
se en que "Altri quixo con-
verter un simple selo nun 
aval, sen un euro de finan-
ciamento e cunha chea de 
mentiras" por parte da em-
presa na tramitación. A isto 
súmase a negativa de axu-
das por parte do Estado.
	 Non obstante, den-
de Altri, José Soares de Pina 
(CEO), indica que se está 
a tramitar a Autorización 
Ambiental Integral, respon-
sabilidade do Goberno gale-
go, sobre o que indica "se-
guimos supervisando este 
proceso de preto. Mentres 
tanto estivemos exploran-
do algunhas oportunidades 
de financiamento", segundo 
informacións de Economía 
Digital Galicia. 

No Concurso de Escaparates de Nadal 
participan máis de 20 comercios locais

Nesta nova edición do Con-
curso de Escaparates de Na-
dal participarán máis de 20 
comercios locais da locali-
dade, o que supón un incre-
mento de participantes con 
respecto do ano anterior. 
	 Un ano máis, o Con-
cello de Melide, organiza 
unha pequena competición 
para escoller o escaparate  
do comercio local máis fer-
moso do Nadal 2025. 

Carnicería Cardelle, un dos comercios participantes no concurso. / Foto: Cerne

	 Este concurso busca 
que as rúas da vila se en-
chan de cor, creatividade e 
orixinalidade coa axuda dos  
pequenos negocios durante 
todas as festas, ata despois 
de Reis.
	 Algunhas das tendas 
participantes nesta edición 
son: Carnicería Cardelle, 
Pro Diva, Grupo Noguerol, 
Xoiería Silvela e Intres Fo-
tografía.

	 O xurado, escollido 
polo Concello previamente, 
reunirase o día 9 de xanei-
ro de 2026, ás 12:00 horas 
no Salón de Plenos da Casa 
Consistorial para deliberar 
e decidir o establecemento 
gañador. 
	 Repartiranse 3 pre-
mios que serán: o 1º de 
1.000 euros, 2º de 500 e o 
3º de 250 euros; as canti-
dades dos galardóns son as 
mesmas que na edición pa-
sada. 
	 O ano anterior os 
comercios de proximida-
de gañadores foron, nesta 
orde: Peluquería Carlos Gó-
mez, Carnicería Cardelle e 
Intres Fotografía. 
	 Por parte do con-
celleiro de Comercio, Xosé 
Igrexas, agradeceu a parti-
cipación de todos os esta-
blecementos locais partici-
pantes, así como fai fincapé 
en que este concurso cada 
ano medra máis en canto a 
participantes, o que amosa a 
súa boa acollida entre o teci-
do comercial do municipio. 

A Asociación de Empresa-
rios e Empresarias da Terra 
de Melide reparte na súa 
campaña do Venres Negro, 
celebrada o pasado 28 de 
novembro, máis de 20 pre-
mios directos e un gran aga-
sallo dunha escapada de fin 
de semana con circuíto de 
spa incluído. 
	 Entre os premios 
directos había diversos pro-
dutos promocionais que se 

poden recoller, as persoas 
que aínda non o fixeran, nas 
oficinas da Asociación. A 
persoa gañadora da escapa-
da de fin de semana foi Va-
nessa Río. 
	 O obxectivo des-
ta iniciativa era impulsar 
as vendas durante o últi-
mo venres de novembro co 
atractivo dos descontos e 
promocións nos comercios, 
así como cos premios.  

O Venres Negro reparte 
máis de 20 premios

Vanessa Río, gañadora da escapa de fin de semana, en Asetem. / Foto: Asetem

A Deputación da Coruña 
presentou o seus presupos-
tos para o 2026, que as-
cenden a 256'5 millóns de 
euros, o que supón o maior 
orzamento da historia da 
Administración provincial. 
	 Estes novos presu-
postos foron aprobados en 
Pleno cos votos a favor dos 
grupos PSOE, BNG e Alter-
nativa dos Veciños e o voto 
en contra do Partido Popu-
lar. O presidente, Valentín 
González Formoso, afirmou 
que a institución leva 10 
anos consecutivos sacando 
os presupostos en tempo e 
forma. 
	 O documento eco-
nómico revela que as prio-
ridades da Deputación son 
o apoio aos Concellos, o 
benestar social, a dinami-
zación do emprego e frear a 
despoboación no rural. 
	 Do total presupos-
tado pola Administración 
provincial, 110'3 millóns de 
euros destinaranse directa-
mente ás administracións 

locais. Desta cifra, 88 mi-
llóns corresponden ao Plan 
Único (POS+2026), o que 
supón un incremento do 
2'36% respecto á cantida-
de invertida o ano pasado 
neste mesmo eido. Os 22'3 
millóns restantes irán ao 
conxunto de subvencións 
directas aos municipios, 
que permiten financiar a 
contratación de persoal téc-
nico de cultura, deporte, 
servizos sociais ou turismo, 
xerando preto de 1.600 em-
pregos directos. 
	 Formoso indicou 
que as obras de saneamento 
e abastecemento poden in-
cluírse no Plan Único, dado 
que os concellos teñen to-
tal liberdade para escoller 
as obras e os servizos que 
se financiarán co POS+, o 
que representou "unha re-
volución no financiamento 
municipal". A maiores, fixo 
fincapé en que "cando che-
gamos ao Goberno a área 
de servizos sociais contaba 
con 7 millóns de euros de 

orzamento; no 2026 rozará 
xa os 36 millóns", isto ten o 
seu matiz xa que nesta área 
inclúese o Plan de Servizos 
Sociais Comunitarios, o fi-
nanciamento de 400.000 
horas do Servizo de Axuda 
no Fogar nos concellos da 
provincia e a contratación 
de 180 profesionais do ám-
bito social, así como os pro-
gramas de igualdade e en-
vellecemento activo, que se 
estenden a todos os muni-
cipios de menos de 10.000 
habitantes. 
	 O impulso do novo 
modelo de residencias para 
persoas da terceira idade é 
outro dos grandes eixos da 
Deputación. 
	 Unha das grandes 
novidades anunciadas é a 
implantación das cláusulas 
demográficas, que se incor-
porarán por primeira vez 
nunha licitación pública en 
Galicia co obxectivo de que 
algúns servizos contratados  
pola administración pública 
se realicen dende concellos 

que están en risco de despo-
boación, sempre que sexa 
posible. Formoso sinalou 
que "a contratación pública 
é unha ferramenta inmensa 
para combater o despoboa-
mento".
	 Por parte dos de-
mais partidos a portavoz do 
BNG, Avia Veira, sinalou 
que o presuposto "compro-
métese a financiar adecua-

damente aos municipios, 
que cada vez teñen máis ne-
cesidades". Por outra parte, 
o voceiro de Alternativa dos 
Veciños indicou a necesi-
dade de seguir a aumen-
tar a inversión en estradas 
e obras. Na outra cara da 
moeda, o PP afirma que 
estes orzamentos trátanse 
dun proxecto "esgotado e 
sen criterio". 

As cláusulas demográficas nas contratacións públicas é a 
nova dos presupostos da Deputación da Coruña para o 2026

O Pleno da Deputación da Coruña na aprobación dos presupostos. / Foto: D.C

O Goberno retrasa ata 2027 a entrada en vigor de "Verifactu"

O Goberno retrasa ata o ano 
2027 a entrada en vigor do 
novo regulamento de factu-
ración electrónica para as 
empresas e profesionais, o 
chamado "Verifactu", unha 
reclamación feita polas or-

Un traballador autónomo repasando o sistema de facturación electrónica, o chamado Verifactu. / Foto: iStock

ganizacións de traballado-
ras e traballadores autóno-
mos. 
	 Esta decisión foi 
aprobada polo Consello de 
Ministros e Ministras a tra-
vés dun real decreto lei. Así, 

desde o 1 de xaneiro de 2027 
esixiráselles a empresas e 
profesionais que tributan 
o imposto de sociedades, e 
manterá un prazo máis lon-
go para o resto de empresas 
e persoas autónomas que 

utilicen sistemas informá-
ticos de facturación. No seu 
caso, a obrigatoriedade co-
mezará o 1 de xullo de 2027.
	 En rolda de prensa, 
a portavoz do Goberno do 
Estado destacou a impor-
tancia desta "prórroga" an-
tes da aplicación dos requi-
sitos da normativa, sobre 
todo para pequenas e me-
dianas empresa, así como 
para as persoas autónomas. 
	 De feito, o presiden-
te da Federación Nacional 
de Asociacións de Traba-
lladores Autónomos (ATA) 
afirmou que os traballa-
dores e traballadoras por 
conta allea "non estaban 
preparadas" para o cambio 
e que a súa proximidade es-
taba xerando "malestar" no 
colectivo. "É un alivio ante 
a marea de carga e de trá-
mites que sufrimos os au-
tónomos", explicou nunhas 

declaracións aos medios de 
comunicación. 
	 O sistema de veri-
ficación de facturas "Ve-
rifactu" establece que os 
sistemas informáticos de 
facturación teñen que xerar 
un rexistro que non pode 
modificarse nin borrarse e 
que ten que estar accesible 
para a Axencia Tributaria, 
xa sexa remitindo a infor-
mación directamente ou 
manténdoa almacenada en 
condicións de seguridade.
	 Estes novos requi-
sitos son obrigatorios para 
todos os profesionais e so-
ciedades que usan un sof-
tware de facturación, polo 
que non afecta a quen fac-
tura de maneira manual. 
	 O presidente do Go-
berno tamén anunciou que 
flexibilizará as inversións 
financieiramente sostibles 
para os Concellos. 

Día Internacional contra a Violencia de Xénero
- 20 de novembro -

O 25 de novembro e para celebrar o Día Internacional contra Violencia de Xénero, o 
Concello de Santiso achegou ao cole unha actividade moi interesante coa que todos e 
todas desfrutamos moito.
	 Tratouse dunha obra de teatro adicadaa Jeanne Baret, unha botánica e explo-
radora francesa que foi a primeira muller en dar a volta ao mundo coa expedición de 
Bougainville, e que se levou a cabo entre 1766 e 1769 e na que Jeanne tivo un papel 
cientíco moi relevante. 
	 As dúas actrices que representaban a obra, unha caracterizada de exploradora 
e outra de cebra, contáronnos interesantes contos sobre animais da selva, e xéronnos 
participar en todo momento nestas historias con xogos ben divertidos co que desfru-
tamos moito.
	 Este día tan importante foi declarado pola Asemblea Xeral das Nacións Unidas 
no ano 1999.
	 Denunciamos así a violencia que se produce contra as mulleres en todas as 
partes do mundo, tamén supón unha laboura de concienciar sobre a	igualdade de xé-
nero e quere influir para que se fagan políticas co obxectivo de erradicar esta lacra.
	 E por que neste día?
	 Porque xustamente nesta data foron asasinadas na República Dominicana as 
irmáns Mirabal que eran 3 mozas as que Trujillo, o dictador da república, mandou 
matar.

"COMPRE NON ESQUECER PARA NON REPETIR"

Ceip de Arcediago
Alumnado de 3º e 4º curso

Decenas de moteiros concentraranse 
na Papanoela desta fin de semana

Este sábado, 13 de decem-
bro, decenas de Papá Noeis 
e Mamá Noeis, percorrerán 
as rúas de Melide en moto 
na tradicional Papanoelada 
organizada pola Asociación 
Milli Riders. 
	 O punto de quedada 
será o Cantón de San Ro-
que, ás 17:00 horas, para 
deseguido dar unha volta 

Decenas de moteiras e moteiros durante a Papanoela do ano pasado no Cantón de San Roque. / Foto: Milli Riders

polas rúas da localidade e 
facer unha pequena para-
da a poucos quilómetros de 
Melide con chocolate quen-
te, co que recargar enerxías 
para seguir a impregnar as 
rúas do espírito de Nadal.
	 A continuación, a 
organización anima a po-
ñer rumbo á zona dos viños 
para desfrutar duns pinchos  

e continuar a festa ata que o 
corpo aguante.
	 Dende a Asociación 
Milli Riders animan a todas 
as e os moteiros da comarca 
a decorar as súas motos de 
Nadal, vestirse adecuados 
para esta ocasión tan espe-
cial e "ven vivir unha vela-
da chea de risas, bo rollo e 
moita gasolina". 

A Igrexa Bíblica Reto a la 
Esperanza dará un concerto 
o venres, 12 de decembro, 
en Melide no escenario do  
Centro Sociocultural Min-
gos de Pita, ás 19:00 horas. 
	 Esta actuación será 
totalmente gratuíta para to-
das as persoas que queiran 
asistir á actuación na que 
se interpretarán diferentes 

temas moi relacionados coa 
época do Nadal.
	 Por parte dos mem-
bros desta congregación 
animan a toda a veciñanza 
de Melide, así como doutros 
concellos próximos a asistir 
de público a este concerto 
de Nadal. "Ven desfrutar, 
esperámoste", fan fincapé 
dende a organización.

Reto a la Esperanza dará 
un concerto en Melide

Parte do cartel do Concerto de Nadal da Igrexa Bíblica Reto. / Foto: Mary López

Os bombeiros comarcais manifestándose en Carballo. / Foto: Bombeiros C.

Os bombeiros comarcais de 
toda Galicia, entre eles os do 
Parque de Bombeiros de Ar-
zúa (que dá servizo á Terra 
de Melide), manifestáronse 
o pasado xoves en Carba-
llo, onde se atopa a sede do 

Consorcio Provincial Con-
traincendios e Salvamento, 
para esixir que se cubran as 
102 prazas que se acorda-
ron incorporar no acordo ao 
que se chegou logo da folga 
realizada durante o ano pa-

Os bombeiros comarcais galegos 
esixen a cobertura de 102 prazas

sado. O representante do 
comité de empresa do con-
sorcio provincial, Honorino 
Graña, denuncia que as pra-
zas comprometidas entón 
aínda non se cubriron, "es-
tamos en 2025 e seguimos 
sen esas contratacións". 
	 Das 102 prazas, 42 
son para a provincia da Co-
ruña, onde os bombeiros 
optaron por deixar e cubrir 
horas extra como forma de 
visibilizar a problemática 
que atravesan. Nos últimos 
días, isto deixou inopera-
tivos os parques de Ordes, 
Arzúa, Boiro, Carballo ou 
Betanzos.
	 Ademais, Raña sina-
la que as bases da oposición 
son "totalmente inadecua-
das" e pensa que non conse-
guen" o fin que perseguen.

	 Á hora de apertura 
aínda non se coñece pero ao 
longo desa xornada as per-
soas interesadas en parti-
cipar nesta media maratón 
terán oportunidade de con-
seguir o seu dorsal.  

Ábrense as inscricións 
para Os 21 do Camiño

Imaxe de anuncio para a apertura das inscricións. / Foto: Os 21 do Camiño

A Asociación Deportiva 
Cerne abre as inscricións o 
vindeiro domingo, 21 de de-
cembro, para o gran evento 
deportivo das comarcas da 
Terra de Melide e a Ulloa,  
Os 21 do Camiño.

"A experiencia da actividade na Residencia foi marabillosa"

Os nenos e nenas que participaron nas actividades do Día do Maior, organiazdas por esta nova Asociación, na Residencia de Melide. / Foto: Adolfo Álvarez

- Como xurdíu a idea de 
crear a Asociación Cul-
tural e Social Terra do 
Medio?
- Ana Varela: A Asocia-
ción xa levabamos tempo 
intentando constituila e xa 
fixeramos alguna acción an-
tes,polo que pensamos que 
para moitas cousas ou estás 
constituída ou non existes.
Somos catro mulleres,mais 
ou menos,coa mesma idea 
e que temos afinidades en 
común,interésanos a parte 
social e tamén a cultural.
- Quen sodes esas catro 
mulleres?
- Pilar Varela: A presi-
denta é Maria José Mellid 
Ramos; Vicepresidenta Ana 
Varela Urrutia;Tesourei-
ra Isabel Parcero Vidal; e 
secretaria eu mesma ,Pilar 
Varela Urrutia.
- Fixéstedes unha ac-
ción o Día do Maior na 
Residencia, como foi a 
experiencia?
- Isabel Parcero: Moi 
boa,tanto para os nenos 
como para os maiores.Ver 

un cativo para eles é unha 
alegría,e para os nenos 
tamén,ademáis axúdalles a 
espertar  a sensibilidade e a 
conciencia da situación de 
cando chegas a maior,forta-
lecendo e favorecendo habi-
lidades sociais.
- Como foron os prepa-
rativos para ese día?
- María Mellid: Falouse 
coas nais para propoñer-
lles esta acción,aceptaron,e 
logo,hai que decilo,viñeron 
todos e todas a cada ensaio.
Non faltaron a ningún.
Tamén lles levamos un aga-
sallo a cada maior,os ca-
les repartiron os nenos,e 
ademais uns roscóns.Unha 
anécdota moi curiosa foi 
a dunha nena que ao sair, 
dixo que ,de maior ,quería 
ser mestra e traballar ali(na 
residencia).
- Tamén fixéstedes unha 
actividade para o Me-
lindre?
- I.P :  SI,e foi un traballo 
moi laborioso porque ti-
vemos que recadar os ma-
teriais e os utensilios que 

se empregaban tradicio-
nalmente para elaborar os 
doces típicos de Melide.
Decidimos lévalo a cabo 
porque,ainda que os me-
lindres,ricos e amendoados 
son moi coñecidos e vendi-
dos, hoxe en día moita xen-
te descoñece o proceso de 
elaboración. Por iso,quixe-
mos recuperar e achegar á 
xente o auténtico xeito de 
facelos.
- A.V: Os materiais empre-
gados deixáronnolos per-
soas tanto de Santiso como 
de Melide, e as monxas de 
Lugo.
- M.M: Todo que pedimos 
nolo deixaron e ningún nos 
dixo que non.Tamén fixe-
mos unha representación 
sobre as cancións referen-
tes aos doces de Melide. Le-
tra creada por unha amiga 
nosa. E tivemos  unha me-
lindreira,a única que que-
da,que veu facer a demos-
tración.
- Se algunha persoa 
quere colaborar como 
pode facer?

- M.M:  Ten que poñerse en 
contacto con nós no correo 
electrónico:asociacionte-
rradomedio@gmail.com e 
seguirnos no Instagram:Te-
rra do Medio Melide
- Como vai o proxecto 
do club de lectura in-
fantil?
- I.P:  Ben, comezamos o 
club  o 11 de outubro cunha 
posta en escena do conto 
“A que sabe a lua”.O 22 de 
novembro celebramos unha 
segunda sesión do club cun-
ha lectura de poesía soli-
citada polos nenos,na que 
contamos coa participación 
dunha escritora e que foi 
moi ben acolida. 
- P.V:  Intentamos que os 
libros teñan unha mensaxe, 
e transmitan os valores de 
cooperación,esforzó e com-
pañerismo.Actualmente te-
mos 9 participantes no club 
de lectura infantil, con car-
net de socio cada un. E por 
suposto , xa ten nome “ O 
recuncho das palabras”
- Cada canto tempo se 
fae esta actividade? 

- I.P:  Un sábado ao mes. 
O próximo será o 13 de-
cembro, A biblioteca ao ser 
compartida co club de lec-
tura municipal, restrínxe-
nos algo mais nas datas.
- Se algún neno ou nena 
quixera apuntarse ao 
club de lectura,habería 
a posibilidade?
- M.M:  Teñen que poñer-
se primeiro en contacto con 
nos e valorar si hai plaza .De 
feito,gustaríanos co paso do 
tempo crear un grupo de 
lectura de máis pequenos e 
outro de maiores. Pero pri-
meiro queremos ver como 
funciona este.
- Tedes alguna acción 
máis preparada para 
este ano?
- A.V:  Pois si, inaugura-
mos o 6 de decembro unha 
mostra de beléns  na capela 
de San Antón, permanecerá 
aberta ata o 6 de xaneiro, 
todos os domingos de 11:00 
a 14:00 horas e de 18:30 ata 
20:00h. Logo, o día 24 e o 
31 será  de 11:30 a 14:00 ho-
ras.

O alcalde e a concelleira de Cultura con membros das asociacións colaboradoras coas actividades de Nadal. / Foto: C.M

O Concello de Melide pre-
sentou, o pasado xoves, a 
programación completa 
do Nadal Cultural 2025, 
nun acto celebrado no Sa-
lón de Plenos e presidido 
pola concelleira de Cultura 
e Deportes, Ana Mosteiro, 
e o alcalde do municipio, 
José Manuel Pérez, que es-
tiveron acompañados polos 
representantes de diver-
sas asociacións culturais e 
deportivas da vila que, un 
ano máis, colaboran activa-
mente na construción dun 
Nadal aberto, participativo 
e pensado para toda a veci-
ñanza. 
	 Na presentación 
destacouse o papel esencial 
do tecido asociativo meli-
dense que, xunto coa Ad-
ministración local, fai posi-
ble un Nadal cheo de vida, 
identidade e participación. 
A concelleira subliñou que 
"Melide conta cun asocia-
cionismo vivo, creativo e 
colaborativo, que converte 
o Nadal nun proxecto co-
lectivo e nun reflexo da for-
za cultural e social da nosa 
vila". En definitiva, un Na-
dal con novidades, tradi-
ción e cultura para persoas 

de todas as idades. 
	 O Concello anun-
ciou un programa que 
abrangue música, teatro, 
exposicións, danza, maxia, 
literatura, deporte e activi-
dades para toda a familia.
	 A programación 
comezou o 6 de decembro 
cunha novidade, unha acti-
vidade organizada pola Aso-
ciación Terra do Medio que 
é unha mostra única de be-
léns procedentes do mundo 
e do territorio nacional, esta 
exposición estará na Capela 
de San Antón ata o vindeiro 
6 de xaneiro. 
	 As actividades con-
tinúan o 13 de decembro, ás 
19:30h no Centro Sociocul-
tural Mingos de Pita co Fes-
tival de Panxoliñas, organi-
zado pola Coral Polifónica 
de Melide. 
	 O domingo, día 14, 
é xornada de teatro coa 
obra "As desterradas". Un 
espectáculo dirixido ao pú-
blico adulto ambientado no 
século XVI, nunha peque-
na comunidade de monxas 
á beira do Miño que se ve 
ameazada pola cobiza da 
xerarquía eclesiástica. Os 
señores da Igrexa, para re-

O Concello de Melide organiza un Nadal Cultural cunha 
programación diversa, participativa e centrada na xente

matar coa resistencia das 
feiras non dubidan en di-
famalas e ameazadas por 
todos os medios, dende o 
tribunal da Inquisición á 
violencia das mesnadas se-
ñoriais. Carme Varela re-
constrúe nun thriller con-
ventual aqueles tempos de 
resistencia das comunida-
des de mulleres autosufi-
cientes e poderosas. A vida 
parece continuar coas súas 
rutinas de rezos, bordados 
e melindres, máis a negra 
sombra da ameaza exterior 
abátese sobre o convento de 
Albeos. A heroica resisten-
cia daquelas freiras chega 
agora encarnada nun elenco 
que conforman Belén Cons-
tenla, Melania Cruz, Rocío 
González, Rebeca Montoro, 
Patricia Vázquez e Víctor 
Mosqueira iluminadas por 
Laura Iturralde e dirixidas 
por Quico Cadaval. 
	 Para comezar a se-
guinte semana, ábrese a 
exposición de "Castelao. De 
sempre en Galiza ao Con-
sello de Galiza", na Casa 
Consistorial. Unha mostra 
que pon o broche á conme-
moración anual adicada á 
figura de Castelao e á súa 

traxectoria política e litera-
ria. Con motivo do Ano de 
Castelao, que conmemora o 
75 aniversario da súa mor-
te, Melide acolle a exposi-
ción "Castelao de Sempre 
en Galiza ao Consello de 
Galiza 1934-1944". A mos-
tra percorre cronoloxica-
mente a actividade política 
e literaria de Castelao desde 
1934, cando asina os seus 
primeiros artigos no des-
terro estremeño, ata 1944, 
ano da publicación da pri-
meira edición de Sempre 
en Galiza e da fundación 
do Consello de Galiza, do 
que foi primeiro presidente. 
Dita exposición consta de 8 
paneis con materiais docu-
mentais e bibliográficos que 
resumen o pensamento po-
lítico de Castelao. 
	 Os días 19 e 20 de 
decembro será o concerto 
de Nadal do Conservatorio 
de Música de Melide e a ac-
tuación de baile das Escolas 
Culturais. Por unha parte, o 
alumnado do Conservato-
rio ofrecerá unha mostra do 
seu traballo instrumental e, 
pola outra parte, o das Es-
colas Culturais contará con 
ballet creativo, danza con-
temporánea e danzas urba-
nas. 
	 O martes 23, haberá 
teatro para as nenas e nenos 
de máis de 6 anos coa obra 
"Berenguela na gaiola", ás 
17:30 horas. 
	 A maxia familiar 
tamén terá o seu oco na pro-
gramación de Nadal, será o 
sábado 27 co espectáculo 
"Inherente", ás 19:30 horas. 
Esta actividade é organiza-
da por Waldemar Capital, 
pódense comprar as entra-
das en entradium.com. 
	 Na tarde do 28 de 
decembro, a Orquestra Clá-
sica de Vigo (a formación 
orquestral máis antiga de 
Galicia) despedirá o ano en 
Melide coa suite "O que-
branoces" de Chaikovski, 

un clásico imprescindible 
destas datas. O director ar-
tístico é, dende os seus co-
mezos, Manuel Martínez 
Álvarez-Nava está á fronte 
da formación desde os seus 
comezos, destacando o in-
terese continuado pola pro-
moción e posta en valor do 
talento emerxente local. 
	 Ese mesmo domin-
go, Suso de Boente estará 
no Centro Social animando 
a tarde das usuarias e usua-
rios. 
	 A penúltima activi-
dade do ano será un teatro 
de monicreques coa obra 
"De Vilatriste a Vilalegre", 
no Centro Sociocultural 
Mingos de Pita ás 17:30h. 
	 Para despedir o ano 
na programación do Nadal 
está a tradicional carrei-
ra San Silvestre que, como 
cada ano, sairá da Praza do 
Convento e nela poderán 
participar persoas de todas 
as idades. Esta actividade 
está organizada pola Aso-
ciación Deportiva Cerne. 
	 O venres 2 de xanei-
ro haberá un contacontos 
teatralizado para crianzas 
de máis de 3 anos co espec-
táculo "Rosa e azul", que 
se poderá ver na Biblioteca 
Municipal Xosé Vázquez 
Pintor. 
	 Ao día seguinte, vol-
verá o baile ao Centro So-
cial, neste caso a cargo do 
Trío Son Remolino. 
	 Para finalizar coa 
programación do Nadal en 
Melide haberá a Cabalgata 
dos Reis Magos, dado que 
será o día no que cheguen as 
súas maxestades de Orien-
te para recibir ás nenas e 
nenos. Comezará ás 17:30 
horas coa saída do Pazo de 
Congresos e ás 18:30 horas 
a recepción real co belén vi-
vente. Este será un dos mo-
mentos máis emocionantes 
para pequenos e maiores e 
conta coa colaboración da 
Asociación Charamela. 

Amador Rodríguez, 7
Melide (15800)
981 50 61 64
697 83 73 95

@miguel_floristas
miguelfloristas

Varios corredores da carreira absoluta da pasada edición do Cross de Santiso. / Foto: David Pájaro, Cross de Santiso

O Cross de Santiso bate, 
unha vez máis, todos os ré-
cords esgotando as 1.000 
inscricións para a vindeira 
edición na que se celebrará 
o 40 aniversario da primei-
ra carreira (1986 - 2026). 
	 Nesta ocasión a or-
ganización ampliou as pra-
zas para todas as modali-

O Cross de Santiso bate récords esgotando as 1.000 inscricións 
para a vindeira edición, na que se celebrará o 40 aniversario

dade deportivas do Cross 
e a xente respondeu de tal 
xeito que se acabaron as 
inscricións en menos de 12 
horas. Este ano participa-
rán 500 persoas na carreira 
absoluta, 300 nas escola-
res e 200 na andaina. "As 
prazas da carreira absoluta 
esgotáronse en pouco máis 

de dúas horas e as outras 
menos de 12 horas. As ins-
cricións para o Cross 2026, 
edición especial polo 40 
aniversario, superaron to-
das as expectativas. Non hai 
palabras para agradecer a 
enorme acollida", indican 
dende a organización do 
evento. 

	 Dende o equipo or-
ganizativo afirman que o 
número de prazas é algo 
moi meditado, dado que 
"como cada ano, pretende-
mos dar un servizo de cali-
dade e manter o nivel aca-
dado nestes últimos anos, 
polo que nos vemos na 
obriga de restrinxir ou, me-
llor dito, moderar as prazas 
para esta modalidade". 
	 Esta é unha cita 
anual na que tanto as per-
soas maiores como as ca-
tivas e os cativos esperan 
con ansia, á vista está a ra-
pidez coa que se acabaron 
as inscricións. A festa cada 
edición é maior, pero non 
perde o espírito e as mo-
tivacións coas que naceu, 
alá polo ano 1986, da man 
dunhas mestras e mestres 
da Escola de Visantoña. 
"Co mestre Manolo Castro 
e cos demais integrantes do 
claustro á cabeza, botouse a 
andar o Cross de Santiso, o 

que se convertería co paso 
das sucesivas edicións nun-
ha xornada de convivencia 
entre escolares e toda a ve-
ciñanza da bisbarra. Esta 
segue a ser a nosa senda e 
o aumento anual, tanto de 
público como de participan-
tes, o noso orgullo", expli-
can dende a organización. 
	 Á vista está que festa 
deportiva foi collendo pulo 
e fíxose cun nome dentro 
do eido das probas depor-
tivas galegas. De feito, goza 
de boa sona e moita saúde, 
de sobra coñecida entre os e 
as atletas, pois hoxe en día 
é a carreira galega con máis 
nivel dentro das probas sen 
premios en metálico, tamén 
para o público máis peque-
no. E non cabe dúbida que 
o vindeiro 30 de maio de 
2026 volverá ser un novo 
éxito no que 1.000 persoas 
daranse cita en Visantoña, 
na nova edición do Cross de 
Santiso. 

O alcalde de Santiso, Ma-
nuel Adán, acompañado 
polas deputadas da zona, 
Ariadna Fernández e Iria 
Carreira, reuniuse coa veci-

ñanza da parroquia de Bei-
gondo o pasado venres, 5 
de decembro, para falar da 
problemática da barcaza de  
Portodemouros. Dita cita 

Parte da veciñanza que acudiu á reunión informativa que deu o Concello de Santiso en Beigondo. / Foto: C. Santiso

tamén se celebrou, ese mes-
mo día, en Loño. 
	 Esta xuntanza vén 
promovida polo aviso de 
suspensión do servizo da 

O alcalde de Santiso reúnese coa veciñanza da parroquia de  
Beigondo, afectada polo parón da barcaza de Portodemouros

barcaza, o que se suma aos 
30 días de parón que se pro-
duciu durante o mes de ou-
tubro. As reunións tiveron o 
obxecto de informar sobre 
os pasos a seguir na loita 
para que a concesionaria 
cumpra co asinado no con-
trato, onde se comprometía 
a que o servizo se prestase 
os 365 días do ano durante 
as 24 horas do día. 
	 Co gallo das repa-
racións e mantementos 
da nave, a suspensión do 
servizo de transporte é re-
corrente, causando graves 
problemas de mobilidade á 
veciñanza dun lado e outro 
do Ulla, que pasan de fa-
cer o percorrido en menos 
de 15 minutos a ter que dar 
un rodeo que se achega aos 
30 quilómetros para chegar 
dunha beira á outro e que 
en cuestión de templo du-
plica o da barca.
	 Estas dúas xuntan-

zas, promovidas polo al-
calde de Santiso (BNG) e 
o portavoz nacionalista de 
Vila de Cruces foron a pre-
via de posibles concentra-
cións veciñais en sinal de 
rexeitamento da suspen-
sión do servizo, así coma un 
lugar no que se debateron 
as próximas accións a to-
mar, entre as que destaca-
ron as distintas solicitudes 
de información rexistradas 
durante este mes. Ademais, 
as parlamentarias do BNG 
trasladáronlle á veciñanza a 
posibilidade de que o asun-
to se trate novamente na 
comisión 2 do Parlamento 
Galego, relativa a infraes-
truturas, na que se acadara 
o acordo unánime de ga-
rantir o transporte entre 
as dúas marxes do encoro, 
acordo que se segue a in-
cumprir de xeito reiterado 
por parte da empresa con-
cesionaria, Naturgy.

As obras de rehabilitación para o Centro de Día. / Foto: Concello de Sobrado

Comezan as obras de reha-
bilitación na antiga escola 
de Sobrado para a creación 
do novo Centro de Día para 
persoas maiores do conce-
llo. A Xunta financiará as 
obras con 350.000 euros, o 

que supón o 100% do pre-
suposto para dita acción.  
	 O proxecto permi-
tirá dispoñer dun espazo 
para 25 usuarias e usuarios 
que terán servizo de aten-
ción diúrna. 

Comezan as obras para a creación 
do novo Centro de Día de Sobrado

	 Os traballos de re-
habilitación respectarán o 
volume orixinal do edificio 
e incorporarán un novo es-
pazo na planta baixa, anexo 
á construción actual. 	
	 A maiores, recupe-
rarase o muro existente que 
dará a unha nova galería en 
prolongación da futura sala 
polivalente do centro.
	 Con esta interven-
ción, o Concello de Sobrado 
cumpre un dos seus proxec-
tos estrela da presente le-
xislatura, dando un paso 
decisivo para mellorar os 
servizos sociais e a calidade 
de vida da nosa veciñanza. 
	 Esta actuación é 
unha das máis de 20 que o 
Executivo autonómico fi-
nanciará ao amparo do seu 
Plan de inversións, que se 
acordou coa Federación Ga-
lega de Municipios e Pro-
vincias (Fegamp) e conta 
cun presuposto de 18'5 mi-
llóns de euros.

	 Algúns dos temas 
abordados durante o encon-
tro foron o desenvolvemen-
to rural en diversos eidos 
e sobre a mellora da loita 
contra os incendios fores-
tais. 

Toques e Xunta avalían 
vías de colaboración

A conselleira de Medio Rural e o alcalde de Toques. / Foto: Xunta de Galicia

O alcalde de Toques, José 
Ángel Penas, e a conselleira 
de Medio Rural, María José 
Gómez mantiveron unha 
reunión para avaliar diver-
sas vías de colaboración en-
tre as dúas administracións. 

O Concello de Toques durante o 2025 mellorou as súas infraestruturas municipais mediante a execución, contratación e planificación dos seguintes 
proxectos de obras e servizos: 

Obras financiadas pola Deputación da Coruña
- Obras contratadas, executadas e rematadas no ano 2025: 
	 - Pista de San Xulián a Mangoeiro...................................................................…84.309,13 €
	 - Pista de A Graña (A Capela)......................………………………………………………...47.112,06 €
	 - Camiño da Pena (Vilamor)................................................................................48.163,20 €
	 - Acceso en Paradela.............................................................................................30.811,52 €
- Obras contratadas e iniciadas no 2025:
	 - Camiño do lavadoiro de Vilares e outro...........................................................56.130,34 €
	 - Camiño en Saamil..............................................................................................30.801,42 €
- Obras contratadas, pendentes de execución no 2025:
Plan de obras e servizos da Deputación da Coruña: 
	 1. Acondicionamento dun camiño en Vilouriz e outro en Vilamor.....................55.294,70 €
	 2. Mellora do interior de Cimadevila (Oleiros)....................................................57.336,27 €
	 3. Mellora interior no Coto e outro (Montelén)...................................................49.121,33 €
	 4. Pista de Prados a Ponte Arximonde e outro..................................................128.657,28 €
	 5. Mellora no viario nas Quenllas e outro...........................................................60.845,22 €
	 6. Pista de Cardelle a Vilamor e Saamil................................................................75.641,76 €
	 7. Pista de Curros ás Penas (A Capela).................................................................53.170,61 €
Subvención nominativa da Deputación da Coruña: 
	 - Nova ponte sobre O Rego de Portosalgueiro..................................................145.750,00 €
- Obras previstas e pendentes de aprobar
Subvención nominativa da Deputación da Coruña 2026:
	 - Acondicionamento do entorno da Igrexa de San Martiño de Oleiros e mellora do cemiterio municipal.........................................332.995,55 €

Obras financiadas pola Xunta de Galicia
- Obras aprobadas, contratadas e executadas 2025:
	 AGADER (Plan mellora de camiños municipais de acceso a parcelas)
	 - Pista da Bragaña a Mangoeiro...........................................................................69.525,39 €
	 Dirección Xeral da Administración Local
	 - Mellora da eficiencia enerxética nos vestiarios da piscina municipal..............59.999,99 €
	 AGADER (Plan Camiña Rural)
	 - Mellora da pista de Fondevila ata Sandeón (Oleiros)........................................67.531,31 €
	 Instituto de estudos do territorio
	 - Reforma do lavadoiro público da Bragaña.........................................................14.161,26 €
	 Consellería de Turismo
	 - Sinalización de rutas de turismo e instalación de panel interactivo.................31.345,55 €
	 Augas de Galicia
	 - Mellora e dixitalización a Rede de abastecemento..........................................45.000,00 €

- Obras contratadas e iniciadas en 2025: 
	 Dirección Xeral da Administración Local (Convenio de Incendios Forestais 2025)
	 - Mellora de pista de Pazos (Oleiros) ao Meire...................................................39.625,84 €
	 Consorcio Galego de Benestar Social
	 - Centro de Día da terceira idade en Toques..................................................…325.278,09 €
	 Dirección Xeral da Administración Local
	 - Subvención de eficiencia enerxética (mellora da envolvente térmica, da iluminación, do sistema de produción de AQS e instalación da planta   
             FV do Pavillón polideportivo de Toques e a Casa Consistorial.........................141.026,05 €

- Obras previstas e sen contratar no 2025:
AGADER (GDR). Rehabilitación da Escola de A Cabana para Vivenda Social...........240.472,00 €

- Obras proxectadas e previstas no 2026 pendentes de autorizacións sectoriais: 
Proxecto de mellora da seguridade viaria e saneamento en Vilamor, O Pazo e Irago. Na parroquia de Vilamor. (Pendente de aprobación por parte de 
Augas de Galicia e do Fondo de Cooperación Local como proxecto estratéxico). 
Mellora no interior de Vilouriz (Vilouriz), pendente da autorización do Servizo de Conservación da Natureza. 

NOTA: Neste listado non figuran os novos proxectos do POS 2026  da Deputación da Coruña nin os proxectos das diferentes convocatorias da Xunta 
de Galicia saca ao longo do ano 2026.
	

Melloras en infraestruturas municipais - Toques 2025

Miguel Ángel López, arqueólogo que dirixiu os traballos de recuperación da Pedra de Mourazos. / Foto: Museo T.Melide

A Pedra, que se atopaba 
parcialmente somerxida, 
que contén a inscrición 
da fundación da Ponte de 
Mourazos no río Ulla, a cal 

A Pedra da inscrición da Ponte de Mourazos, en Santiso, sae 
á luz grazas a uns complexos traballos de arqueoloxía

separa os concellos de San-
tiso e Arzúa, sae á luz grazas 
a uns complexos traballos 
arqueolóxicos realizados 
baixo a dirección de Miguel 

Ángel López, especializado 
neste tipo de obras, pagados 
pola Fundación Luís Mon-
teagudo de Betanzos e nos 
que colaboraron o Concello 

de Santiso (como impulsor 
da acción), o Museo da Te-
rra de Melide (entidade que 
o levaba anos reclamando) 
e o Servizo de Arqueoloxía 
da Xunta de Galicia. 
	 Dita rocha contén 
unha inscrición, en latín, 
que fai referencia á funda-
ción dunha ponte para atra-
vesar esta parte do río Ulla, 
dotada no ano 862.
	 Os traballos de le-
vantamento foron compli-
cados dado, en parte, polo 
gran peso da pedra (máis 
de 13.600 quilos). Na in-
tervención tivo que actuar 
unha grúa de gran tonelaxe 
e eslingas fabricadas para 
esta tarefa. Logo dos tra-
ballos correspondentes de 
conservación, a peza queda-
rá musealizada in situ para 
que veciñanza e turistas 
poidan visualizala ao pé da 
Ponte de Mourazos. 

	 Dende o Museo da 
Terra de Melide fan fincapé 
en que "podemos conside-
rar que o concello de San-
tiso e por ende a comarca 
da Terra de Melide, con-
ta agora, de xeito visible e 
dignificado, cun elemento  
de singular importancia a 
nivel patrimonial e históri-
co, pois é unha das poucas 
inscricións da mesma época 
conservadas na actualidade 
en Galicia. Tratase pois dun 
logro en canto á recupera-
ción e posta en valor dun 
ben de importancia capi-
tal que recupera un monu-
mento dunha época da que 
apenas se conservan restos 
materiais importantes".
	 O Concello de Santi-
so quere amosar o seu agra-
decemento ao Museo por 
facer posible esta tarefa de 
recuperación do noso patri-
monio. 

O alumnado participante no xantar solidario do ano 2024. / Foto: EFA Arzúa

A EFA Piñeiral de Arzúa 
continúa reforzando o seu 
compromiso social a través 
dunha nova iniciativa soli-
daria. O centro organiza un 
xantar benéfico a favor de 
Cáritas da localidade arzuá, 

que terá lugar hoxe mesmo 
(xoves) nas instalacións da 
EFA. O evento será de ca-
rácter e iniciativa do alum-
nado e profesorado do Ciclo 
Formativo de Panadaría, 
Repostaría e Confeitería. 

O alumnado da EFA Piñeiral celebra 
un Xantar Solidario a favor de Cáritas

	 Con esta actividade, 
a EFA Piñeiral busca ofre-
cer ao seu alumnado unha 
oportunidade real de apren-
dizaxe, na que aplicar os 
seus coñecementos técnicos 
nun contexto profesional e 
ao mesmo tempo solidario. 
	 A recadación, conse-
guida a través das entradas, 
será doada integramente a 
Cáritas Arzúa, contribuíndo 
desta maneira ao apoio das 
familias e persoas en situa-
ción de vulnerabilidade na 
comarca. 
	 Desde a dirección da 
EFA Piñeiral destacan que 
esta iniciativa "non só per-
mite poñer en valor o tra-
ballo do alumnado, senón 
tamén fortalecer o vínculo 
do centro coa comunidade, 
demostrando que a forma-
ción pode e debe estar ao 
servizo da sociedade". 
	 Con esta comida a 
EFA reafirma o seu compro-
miso co territorio. 

xos realizados con distintas 
técnicas "que nos amosan a 
mestría deste artista no de-
buxo técnico e no xogo de 
proporcións", indican den-
de o Museo da Terra de Me-
lide. 

Víctor Llerena expón as 
súas obras no Museo

Un dos cadros da exposición de Llerena. / Foto: Museo da Terra de Melide

O artista cubano e afincado 
en Melide, Víctor Llenera, 
expón as súas obras no Mu-
seo da Terra de Melide du-
rante o mes de decembro.
	 Nesta mostra pó-
dense ver diferentes debu-

A festa do 50 aniversario 
reunirá a toda a familia do 
Cire no Pazo de Congresos 
o vindeiro 27 de decembro e 
espérase que sexa un even-
to cargado de emotividade, 
con moitos recordos de épo-
cas pasadas, o orgullo dun 
presente ilusionante e coa 
vista posta nun futuro no 
que debemos apostar entre 
todas e todos. 
	 O Cire cumpriu 50 
anos neste 2025 que está a 
piques de rematar e, aínda 
que sempre estivo na mente 
da directiva celebralo, non 
se puido atopar unha data 
con facilidade, pois a tempo-
rada alongouse máis do pre-
visto pola inesquecible fase 
de ascenso que nos levou a 
primeira autonómica logo 
de 4 partidos que xa queda-
rán para sempre na memo-
ria de todas e todos. Metidos 
no verán xa non era posible 
e decidiuse traelo ás datas 
de Nadal, en plenas festas, 
coa dispoñibilidade de canta 
máis xente mellor, durante 
o parón das competicións. 
	 Desde a directiva 
comentan que "queremos 
que sexa unha festa fami-
liar, emotiva, sinxela e na 
que todos e todas se sintan 
cómodas, a gusto". Para iso 

haberá previstas varias ac-
tividades a carón dun xan-
tar popular para o que se 
espera unha gran afluencia 
de pequenas e pequenos, 
así como de adultos. Todo 

comezará coa apertura de 
portas ás 12:00 horas e a se-
sión vermú para dar paso ao 
xantar desde as 14:30h. Pola 
tarde, campionato de tute, 
colchonetas, sorteos, actua-

cións musicais e algunhas 
sorpresas máis para adornar 
unha xuntanza "que espera-
mos resulte do agrado de to-
das e todos". 
	 As entradas xa es-

tán á venda dende hai varias 
semanas e e poden atopar-
se nos seguintes estable-
cementos: Anic Difusión, 
Adega Mandil, Cervecería 
O Trasno, Xoiería Roval e 
a Cantina do Cire. Existe a 
posibilidade de mercar a en-
trada de adulto (35 euros) 
ou a de nenos e nenas, ata 13 
anos (10 euros). 
	 Dende o Club non 
queren esquecerse, coma 
sempre, dos "agradecemen-
tos enormes e sinceros a 
todas as institucións, espe-
cialmente ao Concello de 
Melide, que colabora con 
nós". Todo apoio é necesa-
rio e, polo tanto, "a axuda 
económica de socios e socias 
e empresas colaboradoras/
patrocinadores resulta esen-
cial para obter os recursos 
que complementen a axuda 
institucional". Igualmente 
"hai que dar as grazas a to-
das as persoas que nalgún 
momento botan unha man 
desinteresada dun xeito ou 
doutro. A todos eles, grazas 
de corazón". 
	 Desexamos a todos 
e todas as que se acheguen 
ao Pazo de Congresos que 
desfruten dunha xornada 
inesquecible e a por outros 
50 anos máis. 

O cartel publicitario do evento de celebración do 50 aniversario do Club de Fútbol Cire Melide. / Foto: Cire Melide

O Club de Fútbol Cire Melide celebra unha gran festa de 
aniversario polos seus 50 anos de vida

Patrocinadores: 

Colaboradores: 

#EUSONDOCIRE

O último Nadal
En poucos días sentarémonos darredor das me-
sas cheas de viandas excesivas, fartos do estrés 
por onde nos toca cear, polos gastos esaxerados 
nos que nos metemos, e pola conversa incómoda 
co cuñado de turno.
	 Moitas familias escapan cada vez máis 
das xuntanzas do Nadal porque aborrecen com-
partirse, incomódalles a presenza familiar e 
desexarían que non houbese tal exaltación do 
suposto amor navideño e a convivencia intensiva 
destes días. 
	 Mais en moitas mesas, que este ano mon-
taremos roñando, queixándonos do gasto, do 
traballo e das incomodidades familiares, este 
será o último Nadal compartido. Porque á vol-
ta dun ano faltará o pai, a nai, se cadra un neto 
inesperadamente ou unha enfermidade fará que 
os brindes se fagan por videochamada con bá-
goas nos ollos polo medo ao que será mañá. E xa 
non será o mesmo, sobre todo porque ninguén 

ten o poder de cubrir ausencias e, aínda que so-
breviviremos, e se cadra volveremos ser felices, 
xa nunca volverá ser igual. 
	 A morriña máis grande é lembrar como 
felicidade máxima momentos de rutina que 
mentres pasaban nos sabían a pouco. Sábenos a 
pouco un xantar calquera cos pais, ou unha fin de 
semana sen máis plan ca estar na casa cos fillos. 
	 Pero logo a terrible lente do tempo resi-
túanos nas nosas prioridades, e faino habitual-
mente cando xa non hai posibilidade de sabo-
realas, e o que naquel momento non importaba 
nada pasa a ser o recordo dunha etapa plena-
mente feliz co paso do tempo.
	 Vivimos agardando as próximas vaca-
cións, a fin de semana, a próxima viaxe, o verán, 
o seguinte plan, e así avanzamos nunha carrei-
ra cara adiante pisando os días que nos regala a 
vida. 
	 Este Nadal será o último xuntos para moi-

tos que aínda non o sabemos, e malia que non 
podemos vivir cada día co esgotamento emo-
cional de pensar que é o último, si está na nosa 
man priorizar o valor das cousas pequenas, dos 
momentos fugaces que unha tarde calquera nos 
fan ben.
	 É a teoría dos que non gardan a roupa 
interior nova para ir ao médico, dos que estrean 
entre semana sen ter máis evento ca vivir, dos 
que botan a diario na cama as sabas boas, na 
mesa o mantel das festas, e nos ollos a mirada 
bonita de saber que estamos vivindo cada día 
horas regaladas. Máis disto. Que mellor regalo 
para este Nadal.

Vanesa de Quinzán

Casa Juanito
Más de 100 años de prestigio y calidad

Especialidad en:

LegumbresPimentón

Bacalao Vinos Licores

Gran surtido en cestas de Navidad y baúles
Regalos navideños con produtos conocidos 

y de prestigio

Mateo Segade Bugueiro, 39 - MELIDE
Teléfono e fax: 981 50 51 03
casajuanito1910@gmail.com

Bo Nadal!

LAIA ZAPATEIROS, RAMÓN LAIA

"Non hai mellor lugar para mercar un agasallo 
de Nadal que nunha feira ou tenda de artesanía"
- Que podemos atopar 
en Laia Zapateiros, es-
pecialmente agora que 
se achega o Nadal?
- Ramón Laia: Cousas 
boas, diferentes e orixinais 
porque todo o que se fai aquí 
e un traballo manual e con 
coiro de primeira calidade. 
Entón podes agasallar un 
bolso, unha carteira, un cin-
to e un par de zapatos ou bo-
tíns. 	
	 Ademais, en Laia Za-
pateiros seguimos a facer re-
paracións de calzado e ven-
demos todo tipo de produtos 
relacionados aquí na Praza. 
- Ao ser pezas artesanais 
pódese dicir que cada 
peza é única. 
- R.L: Si, aínda que se fan 
varias pezas dun mesmo 
modelo pode haber peque-
nas diferenzas que, moitas 
veces, nin se perciben pero 
hainas. Hai certos procesos 
que son bastantes manuais 
e fai que a cousa non sexa 
exacta, exacta. 
- Sodes artesáns cunha 
ampla traxectoria, que 
diriades que cambiou 
no voso sector?
- R.L: O tecido empresarial, 
artesanal e social evoluciona 
co tempo dunha maneira ou 
doutra pero sempre evolu-
ciona, unhas veces para ben 
e outras para mal. Entón, 
están un pouco en decaden-
cia os oficios porque a xente 
anótase a cursos pero logo 
non practica o que aprendeu 
ou non se anota cun pensa-
mento profesional, así como 
coas novas tecnoloxías, xa 
hai moitos dos traballos es-
tán relacionados cunha pan-
talla. Isto o que implica é que 
se perda un pouquiño o ter 
o coidado de todo o proceso 
de fabricación en diferentes 
gremios (carpinteiros, za-
pateiros...). Hai problemas 
para atopar xente en moitos 
oficios que son traballos no-
bres e imprescindibles. 
- Que habería que facer 
para recuperar ese in-

terese laboral polos ofi-
cios?
- R.L: Non o sei a verdade. 
É difícil porque, fai pouco fí-
xose un curso de zapateiros 
en Monforte de Lemos e de 
15 persoas que se anotaron 
só quedou 1 traballando no 
oficio, nunha fábrica de cal-
zado, e foi de xeito temporal. 
	 O traballo dos zapa-
teiros é duro, aínda que hai 
máquinas que axudan tes 
que manexalas e entende-
las porque é un traballo moi 
técnico e especializado. 
	 Con esta historia o 
que quero dicir é que non 
hai xente que se queira de-
dicar a este oficio, pero isto 
pasa en moito gremios dos 
oficios e a todos os niveis. 
De feito, na propia artesanía 
cando acudimos a unha feira 
hai unha xeración con oficio 
que en 10 anos, ou  menos, 
está xubilada. Agora están 
entrando outro tipo de talle-

res pero que son, máis ben, 
complementos de cousas. 
Están incluso traballando 
con máquinas de 3 dimen-
sións, láser... Que para fa-
cer un complemento dun-
ha peza real están ben pero 
para facer a peza emteira 
non. 
- Polo que nos comentas 
en 10 anos os oficios es-
tarán en perigo de extin-
ción. 
- R.L: Os oficios artesáns 
como ceramistas, prateiros 
ou xente que traballaba o 
cristal ou o coiro necesitan 
unha atención especial dos 
organismos públicos, para 
que a xente se anime a adi-
carse a eles. 
- A clientela valora real-
mente o traballo que fa-
cedes os que vos dedica-
des á artesanía?
- R.L: Si. Sempre digo que 
cando unha persoa lle com-
pra a un artesán directa-

Os tres irmáns no seu establecemento de Laia Zapateiros, situado na Praza do Convento. / Foto: Adolfo Álvarez

mente está comprando moi 
ben, porque un artesán can-
do fai unha peza sempre lle 
pon un prezo por debaixo 
do que realmente vale. Isto 
faino para, máis ou menos, 
entrar no mercado e poder 
competir con el, evitando 
que se disparen os prezos 
e que as túas pezas sexan 
algo inalcanzable para moi-
ta xente. Date conta que na 
artesanía se fan cousas moi 
boas, úsanse materiais no-
bles, naturais e de calidade. 
- A vosa materia prima 
é esencialmente o coiro, 
subiu moito o seu pre-
zo?
- R.L: Bastante. Un pel de 
20 pés que che podía cus-
tar entre 80-90 euros, a día 
de hoxe pódeche costar 150 
euros. Un dos factores que 
pode influír é o menor con-
sumo de carne, así como a 
demanda do exterior, e isto 
fai que cheguen menos coi-

ros ao mercado, polo que os 
prezos suben. De todas ma-
neiras, o coiro de tenreira 
sempre foi caro e máis usan-
do peles de primeira calida-
de. O traballo falo mesmo 
con materia prima de calida-
de máxima que con outra de 
menor calidade pero o resul-
tado non ten nada que ver. 
- En que dirías que se 
diferenza un zapato que 
poidas facer ti aquí dun 
de fábrica?
- R.L: Diferente é porque 
isto vai todo montado, em-
palmillado, punteado, leva 
forros de badana...isto no 
mercado non o hai, podes 
mercar un zapato bo, boni-
to e incluso de pel boa pero 
sempre de curtido ao cromo, 
é dicir, curtida con metais 
pesados que despois forran 
por dentro con tenreiras 
para forro ou telas. Unha 
fábrica bota as contas a cén-
timo e mira que cordón lle 
vai meter para que lle cus-
te menos, porén un artesán 
non está con esas contas a 
céntimo. 
- Como é a resposta da 
xente nas feiras de arte-
sanía?
- R.L: Boa. As persoas que 
van a este tipo de eventos 
sabe que vai atopar produtos 
bos e diferentes. Isto tamén 
lle pasa aos peregrinos aquí, 
na nosa tenda, porque van 
polo Camiño e todo o que 
atopan no traxecto son sou-
venirs variados pero case 
todos moi parecidos, porén 
chegan aquí e ven pezas di-
ferentes e artesáns. Nas fei-
ras de artesanía pasa tamén 
un pouco iso e para estas 
datas non hai mellor lugar 
para mercar un agasallo que 
nunha feira ou tenda de ar-
tesanía. 

Laia Zapateiros

626 25 20 54 (Ramón)
669 613 728 (Toño)

Praza do Convento, 4
Melide (15800)

